
ABSTRAK

Satu kajian telah dijalankan di Kolej Profesional MARA, Beranang (KPMB), Selangor bagi
mengenal pasti tahap pengetahuan dan sikap para pelajar jurusan Agro-Bisnes terhadap
pertanian lestari yang telah melibatkan seramai 70 orang responden. Kajian ini
mempunyai tiga objektif utama laitu untuk mengetahui ciri-ciri latar belakang para
pelajar jurusan Agro-Bisnes. Objektif kajian seterusnya adalah untuk mengetahui tahap
pengetahuan dan sikap para pelajar terhadap pertanian lestari diikuti objektif yang
terakhir untuk mengetahui hubungan antara ciri-ciri latar belakang pelajar dengan tahap
pengetahuan dan sikap mereka terhadap pertanian lestari. Kaedah yang digunakan
dalam kajian ini semasa proses pengutipan data ialah Kaedah Tinjauan Deskriptif dengan
menggunakan borang selidik yang telah disahkan dan disemak semula dengan
menggunakan kaedah kebolehpercayaan. Maklumat yang telah terkumpul dan dianaliisis
diterjemahkan dalam bentuk jadual dan carta pai. Maklumat demografi yang terkumpul
laitu tahap pengetahuan dan sikap para pelajar telah dikesan melalui nilai min skor. Hasil
analisis Spearman’s rank menunjukkan terdapat nilai signifikan pada latar belakang
demografi responden antara data jantina dengan pengetahuan dan sikap, hal ini
membuktikan bahawa perbezaan jantina mempunyai perbezaan yang ketara terhadap
tahap pengetahuan dan sikap mereka terhadap pertanian lestari. Ujian analisis Chi-
square menunjukkan terdapat nilai signifikan antara data penempatan asal dengan
pengetahuan manakala bagi data sikap tiada hubungan yang signifikan dengan
latarbelakang. Hal ini menunjukkan bahawa penempatan asal tidak mempengaruhi sikap
mereka terhadap pertanian lestari.

THE KNOWLEDGE AND ATTITUDE OF AGRO-BUSINESS STUDENT OF MARA
PROFESIONAL COLLEGE BERANANG SELANGOR TOWARDS SUSTAINABLE
AGRICULTURE

ABSTRACT

A study was conducted in MARA Professional College, Beranang (KPMB), Selangor to
identify the level of knowledge and attitude of students majoring in Agro-Business
towards sustainable agriculture. 70 respondents were involved in this study. This study
had three main objectives. Firstly, to determine the background characteristics of the
students. The next objective of the study was to determine the level of knowledge and
attitude of the students towards the sustainable agriculture followed by the third
objective, which was to determine the relationship between background characteristics
of students with knowledge, and attitudes towards sustainable agriculture. The method
used in this study during the process of data collection was descriptive survey method
by using a questionnaire form that was approved and reviewed by method of reliability.
The information has been collected and analysed, then translated in the form of tables
and pie charts. The collected demographic information, which were the level of
knowledge and attitude of the students had been detected by the mean score.
Spearman's rank analysis results showed that there were significant values among the
background demographic data of respondents between the gender with the knowledge
and attitudes. It was proven that gender resulted in significant differences in the level
of knowledge and attitude on sustainable agriculture. Chi-square analysis test showed a
significant value between the place of origin data with the knowledge and attitudes.
However the data on attitude had no significant correlation with the background. This
indicates that the place of does not affect their attitude towards sustainable agriculture.

BAB 1

PENGENALAN

1.1 Pengenalan Pertanian Lestari

Pertanian telah membangun dan mengalami perubahan yang sangat drastik mengikut
peredaran masa sejak tamatnya zaman perang dunia kedua. Penghasilan makanan dan
serat semakin meningkat selari dengan pembangunan teknologi yang baharu, alatan
mekanisasi, peningkatan penggunaan baja kimia, kaedah mengawal perosak dan polisi
yang digubal oleh kerajaan (VanLoon, G.W., 2005). Hal ini menjurus kepada peningkatan
yang maksimum dalam penghasilan makanan bagi menampung penduduk dunia yang
semakin meningkat bagi mengelak daripada sumber bekalan makanan yang tidak
mencukupi yang menyebabkan gejala penyakit kurang nutrisi dan kebuluran. Walaupun
perubahan yang berlaku mempunyal pelbagai impak positif yang besar terutama sekali
dalam penampungan makanan bagi seluruh rakyat di dunia, hal ini juga meninggalkan

PERPUSTAKAAN
UNIVERSITI MALAYSIA SABAN

kesan yang sangat mendalam.

Kesan yang paling ketara adalah, kekurangan tanah subur, pencemaran air
bawah tanah, penurunan keluarga peladang, kehidupan yang terabai, keadaaan tempat
pekerja ladang, peningkatan kos penghasilan, keadaan ekonomi yang tidak stabil dan
keadaan sosial masyarkat luar bandar (Umrani dan Jain, 2010). Peningkatan dan
kemajuan dalam bidang pertanian pada masa dahulu telah menyumbang pelbagai
masalah sosial yang tinggi mahupun masalah kepada alam sekitar.

Kini, pelbagai pihak dan badan kerajaan serta badan bukan kerajaan telah
bergabung tenaga dengan melakukan pelbagai penyelidikan, strategi mahupun amalan
yang dapat diterapkan dalam aktiviti pertanian pada masa kini. Pertanian lestari yang
dilihat kini, mungkin daripada sudut pemuliharaan dan juga pemeliharaan alam sekitar
sahaja, akan tetapi ia amat mementingkan dari aspek ekonomi, penekanan dalam
kehidupan sosial masyarakat yang lebih teratur, melahirkan golongan yang berinovasi
tinggi dan berusaha mencapai taraf ekonomi yang tertinggl, kepada penternak, pekerja,
pengguna, penggubal polisi dan segala pihak yang terlibat dalam rantaian sistem
pemakanan (Umrani dan Jain, 2010). Kenyataan tersebut juga dapat disokong melalui
sumber daripada Panda, S.C. (2010)yang menyatakan bahawa pembangunan
kelestarian adalah satu rancangan pembangunan yang dapat menguruskan sumber alam,
sumber manusia, sumber kewangan dan juga aset fizikal untuk keuntungan yang
berpanjangan serta dapat menampung keperluan pada masa (Panda, S.C., 2010). Hal
ini menunjukkan bahawa pertanian lestari adalah suatu amalan yang harmoni yang
bukan sahaja baik dan menguntungkan kepada diri sendiri bahkan kepada seluruh
masyarakat, hidupan dan juga seluruh alam sekitar di muka bumi ini.

1.2 Pernyataan Masalah

Kaedah pengurusan dan pengendalian ladang yang teratur dari pelbagai sudut,
merupakan satu gaya amalan yang baik yang perlu diterapkan kepada golongan
masyarakat di Malaysia yang terlibat secara langsung mahupun tidak langsung dalam
sektor pertanian dan makanan. Hal yang demikian dapat menjamin bekalan makanan
yang mencukupi dan keselamatan makanan pada masa akan datang. Kini, pelbagai cara
dan kaedah pertanian telah diperkenalkan demi menjamin bekalan makanan sentiasa
tidak terputus. Pelbagai kumpulan tanaman sepert bijiran dan bijian minyak masih
belum dapat melihat kepentingan kadar pertumbuhan untuk menjamin dan
meningkatkan penghasilan dan penggunaan per kapita. Hal ini disebabkan oleh pelbagai
faktor luaran seperti cuaca, perosak dan pelbagai faktor yang menggangu kadar
pertumbuhan tanaman, dan menyebabkan jumlah pengeluaran tanaman sepeti bijiran
makanan, menjadi kaku dan lemah dalam penghasilan per kapita. Hal yang demikian
menunjukkan bahawa pengurusan ladang yang baik dapat mengelakkan pelbagal
masalah negatif dalam penghasilan serta mampu menampung sumber makanan dengan
lebih menguntungkan dan mencukupi. Menurut Panda, S.C. (2010) terdapat lima prinsip

atau dasar yang mampu membentuk program pembangunan masa hadapan dalam

industri pertanian:

1. Corak penghasilan tanaman atau termakan perlu lebih ke hadapan dengan
menggunakan teknik terkini seperti penjimatan atau penggunaan tanah secara
minimum dalam penanaman tanaman dan juga menggunakan cara alternatif
yang dapat menjamin bekalan makanan ternakan dan kebajikannya melalui
penjimatan penggunaan bijiran dan sebagainya.

2. Kelestarian dan ketersamaan sesuatu ekologi dalam penggunaan sumber
semulajadi perlu membentuk norma meliputi seluruh program pembangunan
pertanian dan juga luar bandar. Perlindungan taraf hidup golongan miskin amat
penting bagi menjamin keselamatan ekologi berkekalan.

3. Perhatian yang jelas perlu dititikberatkan bagi mempromosi dan menggalakkan
hubungan pertumbuhan yang bermanfaat antara kelas sektor ekonomi utama,
kedua dan ketiga. Sekurang-kurangnya 200 juta individu dalam kawasan luar
bandar perlu mempunyai kemahiran kerja dalam mahupun di luar sektor
perladangan pada tahun 2000 dan dijangka meningkatkan pada tahun-tahun
yang akan datang.

4. Teknologi pertanian periu mempunyai kemajuan yang memuaskan secara
intelektual dan mempunyai taraf ekonomi yang berbaloi yang dapat menarik
minat para belia dalam pertanian dan juga sebarang aktiviti di luar bandar. Lebih
50 peratus populasi di bawah umur 21 tahun akan memegang dan menguasai
masa hadapan industri pertanian.

5. Perbandingan kekuatan dalam pertanian yang saling berkait rapat dengan sektor
pengeksportan perlu dikenalpasti dan dikaji secara teliti. Bagi tujuan ini,
perancangan kawasan pantai dan pergunungan dan teknologi lepas tuai
memerlukan perhatian yang lebih dan khusus.

Fenomena yang sering berlaku kini sering dilihat sebagai amalan yang sentiasa
mengejar keuntungan daripada memikir risiko yang akan terjadi pada masa hadapan.
Gaya pertanian pada masa kini yang banyak bergantung terhadap bahan kimia dan juga
pengawal perosak melahirkan persekitaran yang tidak lestari. Pelbagai jenis pencemaran
seperti pencemaran air, tanah, bekalan air bawah tanah dan udara telah banyak

tercemar akibat gaya amalan yang tidak sihat ini.

Bak kata pepatah, "melentur buluh biarlah darpada rebungnya’, menunjukkan
bahawa amalan pertanian lestari ini perlu dipupuk dari akar umbi lagi. Pelajar jurusan
pertanian merupakan tunggak utama yang memainkan peranan penting dalam
penyebaran maklumat yang bermanfaat kepada golongan masyarakat khususnya para
petani dalam menyelami dan penghayatan mengenai pertanian lestari. Sekiranya tahap
pengetahuan dan sikap terhadap pertanian lestari ini mengalami peningkatan dalam diri
setiap masyarakat, nescaya sektor pertanian tidak kira dari segi sektor perladangan atau
pekebun kecil, menjadi lebih sihat dan keharmonian dapat diserapkan dalam diri,
masyarakat, alam sekitar mahupun ekonomi.

1.3 Kepentingan Kajian

Pengurusan dan pengendalian ladang yang baik dengan nilai kelestarian yang tinggi
dapat menjamin bekalan makanan yang mencukupi serta keselamatan bekalan makanan
dapat dikawal pada hari ini sehingga ke generasi masa akan datang. Abdul Jamil (2009)
menyebut bahawa pertanian lestari adalah jalan penyelesaian yang terbaik bagi
menangani masalah-masalah tersebut di mana ia tidak mencemarkan alam sekitar malah
produk-produk yang terhasil daripadanya adalah selamat dimakan selain dapat
mengurangkan pencemaran alam sekitar. Kelestarian dalam pertanian bukan sahaja
tertumpu pada bekalan makanan, bahkan ia memberi impak positif yang besar kepada
masyarakat, alam sekitar, dan juga tahap ekonomi. Amalan pertanian ini merupakan
suatu perancangan yang boleh dikira sebagai perancangan jangka masa panjang kerana
sebagai contoh kelestarian dari segi alam sekitar sentiasa dikawal bagi mengelak
daripada kerosakan alam sekitar yang kronik selain amalan pemeliharaan serta
pemuliharaan sentiasa diterapkan dalam pertanian lestari ini.

Kajian ini bertujuan untuk mengukur dan menilai tahap pengetahuan dan sikap
para pelajar jurusan Agro-Bisnes di Kolej Professional MARA, Beranang, Selangor
terhadap Pertanian Lestari, yang mana data ini sangat membantu kepada para
pensyarah di sana untuk merangka strategi pembelajaran bagi tujuan pembangunan
pelajar terhadap pertanian lestari. Selain itu, kajian ini juga penting agar para pelajar ini
mempunyal kesedaran yang tingg betapa pentingnya kelestarian dalam sektor pertanian
inl supaya sektor pertanian menjadi satu sektor yang harmoni serta berdaya saing dalam
ekonomi negara. Selain itu, kajian ini juga penting supaya dapat mengaitkan antara ilmu

yang dipelajari khususnya dalam jurusan Agro-Bisnes dengan! kel an m S

pertanian supaya ia tidak menjurus kepada satu skop pembelajaran sahaja malah dapat
membuka dan meluaskan minda para pelajar betapa pentingnya dalam
mempertahankan kelestarian dalam apa jua sektor pertanian di Malaysia. Kajian ini juga
diharap dapat menjadi bahan rujukan bukan sahaja kepada pelajar malah masyarakat
juga dapat mengetahui dan mengamalkan pertanian lestari ini dalam kehidupan seharian.

1.4 Objektif Kajian

I.  Untuk mengetahul latar belakang para pelajar jurusan Agro-Bisnes Kolej
Professional MARA, Beranang, Selangor.
II. Untuk mengetahui tahap pengetahuan dan sikap para pelajar terhadap pertanian

lestari
III.  Untuk mengetahui hubungan antara ciri-ciri latar belakang para pelajar dengan

tahap pengetahuan dan sikap mereka terhadap pertanian lestari.

1.5 Soalan Kajian

Berdasarkan tiga objektif yang telah dirangka, diharap para pelajar dapat menjawab
soalan-soalan kajian yang diberikan seperti berikut:

a. Apakah ciri-ciri latarbelakang pelajar jurusan Agro-Bisnes? (umur, jantina,
penempatan asal, dan sebagainya)

b. Apakah tahap pengetahuan para pelajar terhadap pertanian lestari?

c. Apakah terdapat hubungkait antara maklumat latar belakang pelajar dengan
tahap pengetahuan dan sikap mereka terhadap pertanian lestari?

. & UMS

BAB 2

ULASAN PERPUSTAKAAN

2.1 Pengenalan

Bab ini memaparkan beberapa ulasan mengenal pertanian lestari faitu merangkumi
kesemua aspek dalam kajian ini. Selain itu, bab ini juga digunakan dalam perbincangan,
hasil dapatan kajian, membuat kesimpulan dan mengenalpasti cadangan untuk
penambahbaikan. Pelbagai bahan rujukan seperti jurnal, buku, keratan akhbar, tesis,
laman sesawang dan juga bahan bercetak digunakan.

2.2 Pertanian Lestari

Secara umumnya, pertanian lestari mempunyai tiga sasaran atau objektif yang mana ia
merupakan suatu hubungkait antara setiap kriteria yang menjadikan kelestarian dalam
pertanian tercapai (VanLoon et al,, 2005). Hal yang demikian menerangkan mengenai
kesejahteraan alam sekitar, keuntungan ekonomi dan ketersamaan sosio dan ekonomi.
Ketiga-tiga sasaran tersebut mendapat pelbagai bentuk bantuan atau sokongan dari
pelbagai ahli falsafah terkemuka, polisi dan praktikal yang telah djalankan. Kelestarian
amat bergantung kepada prinsip yang mewajibkan kita sebagai generasi pada masa kini,
menggunakan keperluan yang sedia ada dengan sewajarnya yakni dengan mematuhi
tiga sasaran atau kriteria dalam pertanian lestari seterusnya dapat menjamin keperiuan
tidak terjejas bagi generasi akan datang. Prinsip pertanian lestari telah mengajar
golongan petani supaya berpandangan jauh yang dapat membawa kepada kebaikan
kepada diri sendiri, masyarakat kini mahupun generasi akan datang. Oleh ity,
pengurusan aktiviti pertanian yang dijalankan perlulah dijalankan dengan baik demi
mencapai kelestarian yang sebenar. Pengurusan yang dimaksudkan sedemikian adalah

Kedua-dua keperluan ini merupakan asas keutamaan dalam pertanian lestari. Hal
yang demikian sejajar dengan definisi yang telah dikemukakn oleh Pertubuhan Makanan
dan Pertanian (FAQ), laitu Pertanian Lestari merujuk kepada kejayaan sesuatu
pengurusan bahan atau sumber daripada penghasilan pertanian untuk memenuhi
perubahan keperiuan manusia, tanpa menjejaskan atau mengekalkan kualiti alam sekitar
dan memullihara sumber semula jadi (TAC, 1988). Secara spesifiknya, pengurusan
sumber manusia amat menitikberatkan tanggungjawab sosial seperti keperiuan
masyarakat luar bandar, keselamatan dan kesihatan para pengguna pada masa kini dan
juga masa hadapan, serta keadaan tempat kerja dan tinggal para pekerja. Selain itu,
dari segi pengurusan tanah dan juga sumber asli, pengurusan ini melibatkan dalam
usaha mengekalkan dan meningkatkan sumber berkenaan sebagai langkah berjaga-jaga
dalam jangka masa yang panjang. Menurut Panda (2010), sistem pertanian yang
mencapai tahap kelestarian perlu meningkatkan dan menggalakkan:

1. Penghasilan tanaman dari segi biologi dan ekonomi

2. Keberkesanan penggunaan input (seperti baja, racun, makanan ternakan, tanah
dan sebagainya yang berkait dengan keperluan tanaman dan ternakan)

3. Mengurangkan pelbagal potensi buruk yang memberi kesan kepada di dalam
atau di luar ladang.

4. Meminimumkan impak negatif terhadap alam sekitar terutamanya di kawasan
bersebelahan dan juga dari hulu sehingga ke hilir sungai.

5. Meminimumkan magnitud dan juga kadar kemerosoton tanah serta
menggalakkan pertumbuhan kualiti dan ketahanan tanah terhadap penghasilan
tanaman yang memudahkan kelestarian dapat dicapai melalui pengurangan
kesan buruk terhadap tanah dan alam sekitar.

6. Perbandingan antara sosial dan keadaan semasa politik di sesebuah negara.

2.2.1 Kriteria-kriteria dalam Pertanian Lestari
2.2.1.1 Pertanian Lestari: Alam Sekitar

Pelbagai definisi yang telah ditafsirkan oleh para pengkaji di serata dunia mengenal
pertanian lestari dari segi alam sekitar. Definisi yang dikemukan banyak mengaitkan atau
mengkhususkan dengan industri lain terutamanya industri makanan. Sebagai contoh,

pertanian lestari adalah sejenis amalan pertanian yang melibatkan siste ng n S

makanan dan serat yang mana sistem berkenaan dapat mengekalkan penghasilan yang
sentiasa meningkat dan mempunyai kesan yang minimum terhadap alam sekitar serta
dapat menampung masyarakat luar bandar yang berdaya maju (Gliessmann, 1998). Hal
yang demikian menunjukkan bahawa peningkatan usaha dalam menampung keperiuan
makanan sesebuah negara juga periu selari dalam perlindungan alam sekitar daripada

merosot.

Kebiasaanya pencemaran alam sekitar seperti pencemaran, pelepasan gas rumah
hijau dan kehilangan habitat sering dituding jarl kepada pembangunan industri yang
semakin pesat walaupun ramai tidak menyedari bahawa pertanian juga telah
menyumbang atau menjadi penyumbang utama dalam permasalahan alam sekitar yang
semakin tenat kini. Bahkan terdapat negara di dunia ini yang tidak mempunyai
perkembangan industri yang tidak begitu pesat, juga mengalami kerosakan alam sekitar
disebabkan oleh aktiviti pertanian (VanLoon et al, 2005). Kesan yang dihasilkan
daripada aktiviti pertanian memberl impak yang sangat lama dan amat sukar untuk
dipulihkan, antaranya adalah kehilangan biodiversiti dan kemusnahan habitat semula
jadi, penggunaan air permukaan dan bawah tanah yang berlebihan, pencemaran tanah
dan air disebabkan oleh biosid organik, eutrofikasi penggalak-nutrien dalam badan air,
pencemaran nitrat dalam punca air minuman, dan perlepasan gas rumah hijau yang
berlebihan seperti gas karbondioksida, methana dan nitrus oksida yang saling berkait
dengan aktiviti pertanian (VanLoon et al.,, 2005).

Dalam pada itu, sekiranya perancangan dan aktiviti dalam pertanian dilaksanakan
dengan baik dan teratur, hal yang demikian dapat menggalakkan nilai alam sekitar
dengan meransang pertumbuhan pelbagai jenis diversiti tanaman, menggabungkan
ternakan dengan aktiviti pertanian, mengitar semula bahan pertanian terpakai dan
memastikan keadaan sekeliling kekal seperti biasa dan lebih asli. Menurut Panda (2010),
beliau menyatakan terdapat beberapa sistem yang sistematik yang dapat menjamin
kelestarian alam sekitar serta mampu memberikan pulangan yang berbaloi, antaranya

adalah:

1. Pemuliharaan tanah dan air mampu mengelakkan daripada kemerosoton
penghasilan tanah yang berkualiti dan mampu memanjangkan kadar musim
pertumbuhan tanaman bagi menjamin penghasilan tanaman yang optimum.

2. Penggunan sumber air yang efisien dan berkesan tanpa menyebabkan masalah
seperti masalah ketidaktentuan kadar garam dalam tanah, kealkalian, dan juga
ketinggian air bawah tanah.

3. Penggunaan sistem penanaman selingan yang mampu mengatasi masalah
rumpai, penyakit, serangan perosak, meningkatkan kebolehan tanah dalam
penghasilan dan mengurangkan potensi hakisan tanah.

4, Pengurusan nutrien bersepadu yang dapat mengurangkan kebergantungan
terhadap baja kimia, menjamin kesihatan tanah dan mengurangkan pencemaran
alam sekitar (disebabkan oleh baja organik, bukan organik mahupun nutrien-bio)

5. Pengurusan perosak bersepadu atau lebih di kenali sebagai “Integrated Pest
Management” dapat mengurangkan penggunaan bahan kimia dengan
melakukan praktis seperti tanaman bergilir, pemerhatian cuaca, menggunakan
kultivar yang tahan terhadap perosak, masa penanaman, penggemburan tanah
bagi mengurangkan risiko serangan rumpai, dan juga pengawalan perosak

secara biologi.
2.2.1.2 Pertanian Lestari: Ekonomi

Ekonomi merupakan salah satu konsep yang penting dalam pertanian lestari dan harus
dititkberatkan seimbang dengan komponen pertanian lestari yang lain. Hal ini kerana,
kelestarian alam sekitar perlu dijaga dengan baik tanpa melakukan kerosakan dan
penjagaan ini melibatkan kewangan dan belanja yang banyak seterusnya merosotkan
tahap ekonomi seseorang petani. Sekiranya perkara tersebut berlaku maka, pertanian
itu tidak mencapailah tahap kelestarian yang harus seimbang dari pelbagal aspek
(VanLoon et al, 2005). Pengurusan ekonomi yang baik dan sistematik pasti dapat
mengekalkan kelestarian dari sudut yang lain. Pertumbuhan ekonomi mempunyai
hubungan antara alam semula jadi dan mempunyai kesan terhadapnya, sebagai contoh
peningkatan yang ketara dalam pembaziran hasil daripada aktiviti ekonomi boleh
mengurangkan kualiti sumber semula jadi dan seterusnya mengakibatkan penghasilan
ekonomi yang semakin merudum (Dragun, et al., 1995).

Penjaminan ekonomi yang baik juga berkait rapat dengan penghasilan hasil
pertanian dan makanan tempatan. Bagi memastikan penghasilan makanan dan hasil
yang berterusan, negara yang sedang membangun perlu melihat keberkesanan dan

tahap kecanggihan negara yang sudah membangun dalam: Gunia; penghasil n S

pengeluaran produk pertanian mereka (Behl, et al, 2010). Program bantuan
terutamanya dari segi kewangan daripada negara amat diperiukan kepada petani-petani
khususnya petani kecil dalam membangunkan penghasilan produk pertanian (Behl et al.,
2010). Hal ini mungkin dilihat sebagai satu kerugian kepada kerajaaan, akan tetapi
sekiranya isu Ini dapat dikaji semula, ia amat menguntungkan kepada ekonomi negara.
Sebagai contoh kebergantungan para petani kecil terhadap cara pertanian tradisional
amat merugikan pada zaman globalisasi kini, kerana penghasilan yang lambat dan tidak
efisien. Justeru, penampungan modal daripada kerajaan amat penting bagi
menggalakkan penggunaan teknologi tinggl dalam pertanian dan mempercepatkan hasil
pengeluaran secara efisien serta berkesan berbanding dengan membuat pinjaman
persendirian di mana-mana pusat pinjaman yang mampu memberikan risiko yang tingg

kepada para petani kecil.

Kebergantungan kepada makanan eksport juga perlu dikurangkan dengan
menghasilkan produk makanan sendiri (tempatan). Hal yang demikian bukan sahaja
dapat menjamin bekalan makanan yang mencukupi, bahkan ia dapat mengelakkan
daripada kerugian hasil daripada penukaran mata wang antarabangsa yang mempunyai
nilai yang tidak tetap serta harga produk makanan yang tinggi (Behl, 2010). Menurut
Lembaga Pemasaran Pertanian Persekutuan, FAMA (2011), sejak penggubalan Dasar
Pertanian Negara (DPN) pada tahun 1984, sektor pertanian telah mengalami perubahan
yang drastik yakni daripada hanya menjadi sebuah sektor yang berproduktiviti rendah
dan tradisional kepada sektor yang lebih maju dan berdaya saing. Hal ini menyebabkan
sektor pertanian telah banyak menyumbangkan nilai dan hasil yang tinggi kepada
Keluaran Dalam Negeri Kasar (KDNK). Selain itu, sejak penggubalan DPN 1 (1984-1991)
juga, dasar ini telah menggalakkan pelbagai penekanan dalam aspek pembangunan
industri pertanian yang berteraskan komoditi eksport bagi mengurangkan kadar
kemiskinan khususnya penduduk luar bandar serta memaksimumkan pendapatan petani
dan nelayan melalui penggunaan sumber secara optimum. Hal ini menunjukkan bahawa
sejak dari peggubalan dasar pertanian yang pertama sehingga kini iaitu Dasar Agro-
Makanan Negara (2011-2020), dasar tersebut sering menekankan penghasilan makanan
yang menekankan kepada pencapaian jaminan bekalan dan penghasilan makanan
negara melalul peningkatan mutu pemprosesan hasil pertanian serta keuntungan melalui
pengeksportan bekalan makanan yang bernilai tinggi (FAMA, 2011). Menurut sumber
Jabatan Penerangan Malaysia (2016), sejak penggubalan Dasar Pertanian Negara ketiga,

dasar ini menekankan aspek kelestarian melalui objektif yang tetah dirangka. a S

senarai dalam DPN ketiga itu adalah meningkatkan produktiviti dan daya saing dalam
sektor pertanian serta memulihara dan menggunakan sumber-sumber asli secara lestari
merupakan satu hubungkait yang sepatutnya dijadikan contoh kepada para petani di

Malaysia.

2.2.1.3 Pertanian Lestari: Sosial Masyarakat

Pertanian boleh dikira sebagai salah satu jalan atau cara hidup dalam sistem pekerjaan
seseorang yang mana terdapat ramai yang secara langsung dilahirkan dalam bidang ini
mungkin dari segi pewarisan turun temurun dan mahupun tidak langsung dengan
memilih bidang pertanian sebagai langkah atau cara menyara kehidupan seharian. Rata-
rata aktiviti dan projek pertanian ini dilaksanakan di kawasan luar bandar dan majoritinya
melibatkan masyarakat luar bandar di Malaysia. Menurut sumber daripada Kertas
Strategi, Rancangan Malaysia kesepuluh, RMk-10 (2011), projek besar-besaran yang
dikenali sebagai Program Agro-Politan banyak menekankan pembangunan industri
pertanian khusus di pelbagai kawasan luar bandar di Malaysia. Dilaporkan sebanyak 11
projek Agro-Politan dijalankan di lima buah negeri seperti di Pahang, Perak, Kedah,
Sabah dan Sarawak, yang telah menggalakkan pembangunan di kawasan kampung atau
luar bandar dan mewujudkan kadar penjanaan pendapatan yang cepat melalui pelbagai

aktiviti dalam pertanian.

Menyebut mengenai masyarakat luar bandar, kelestarian harus diterapkan
kepada golongan masyarakat ini terutamanya bagi mengetahui amalan, sikap dan
pengetahuan mengenai pelbagai informasi mengenai pertanian. Kelestarian dalam sosial
masyarakat ini boleh dikembangkan dengan mengadakan dan membekalkan sedikit
khidmat yang khususnya berkaitan ilmu mengenai pertanian, khidmat kesihatan
masyarakat, rekreasi dan semua yang berkaitan dengan khidmat yang berkaitan agar
masyarakat hidup lebih harmoni dan saling melengkapi dari segi mental, fizikal dan juga
kerohanian. Dalam beberapa buah negara di dunia ini, pelbagai polisi yang telah
menggalakkan perbelanjaan yang produktif bagi setiap isi rumah disebabkan beberapa
faktor antaranya adalah keperluan bagi menampung kemudahan fasiliti dan peluang
kepada masyarakat luar bandar (VanLoon et al., 2005).

